
სახელმწიფო აუდიტის სამსახურის დასკვნა ფინანსურ ანგარიშგებაზე 

აღმოსავლეთ საქართველოში აფხაზეთის ავტონომიური რესპუბლიკის მთავრობის 

წარმომადგენლობის ხელმძღვანელობას 

სახელმწიფო აუდიტის სამსახურმა ჩაატარა აღმოსავლეთ საქართველოში აფხაზეთის 

ავტონომიური რესპუბლიკის მთავრობის წარმომადგენლობის (შემდეგში 

,,წარმომადგენლობა“) ფინანსური ანგარიშგების აუდიტი, რომელიც მოიცავს ბალანსს 2014 

წლის 31 დეკემბრის მდგომარეობით და მასთან დაკავშირებულ ანგარიშებს:  ხარჯების 

ეკონომიკური კლასიფიკაციის მიხედვით - ბალანსის დანართი ფორმა №2, არაფინანსური 

აქტივებით საკასო ოპერაციების შესახებ-ბალანსის დანართი ფორმა №2-1, ფინანსური 

აქტივებითა და ვალდებულებებით საკასო ოპერაციების შესახებ-ბალანსის დანართი ფორმა 

№2-2,  წმინდა ღირებულების შესახებ - ბალანსის დანართი ფორმა №3, სხვა შემოსავლებიდან 

მიღებული სახსრების მოძრაობის შესახებ-ბალანსის დანართი ფორმა №4, ფულადი 

გრანტების შესახებ-ბალანსის დანართი ფორმა №4-1, არაფინანსური აქტივების მიღება-

გასვლის შესახებ-ბალანსის დანართი ფორმა №5, ავტომანქანების ექსპლუატაციაზე გაწეული 

ხარჯების შესახებ-ბალანსის დანართი ფორმა №6. 
ხელმძღვანელობის პასუხისმგებლობა 

წარმომადგენლობის ხელმძღვანელობა პასუხისმგებელია ფინანსური ანგარიშგების 

მომზადებაზე "საქართველოში ბუღალტრული აღრიცხვისა და ანგარიშგების შესახებ 

დებულების დამტკიცების თაობაზე”  საქართველოს პრეზიდენტის 1998 წლის 6 თებერვლის 

№70 ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი  

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი წარმომადგენლობის 

ფინანსური ანგარიშგების მომზადებისთვის, რომ განსაზღვრულიყო მოცემული 

გარემოებების შესაფერისი აუდიტორული პროცედურები და არა იმ მიზნით, რომ 

მოსაზრება გამოთქვას შიდა კონტროლის ეფექტიანობაზე. აუდიტი აგრეთვე გულისხმობს 

ხელმძღვანელობის მიერ გამოყენებულ სააღრიცხვო პოლიტიკისა და მნიშვნელოვანი 

სააღრიცხვო შეფასებების მართებულობის შეფასებას, ასევე მთლიანად ფინანსური 

ანგარიშგების წარდგენის შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია პირობითი აუდიტორული მოსაზრების გამოთქმისათვის საჭირო საფუძვლის 

შესაქმნელად. 

პირობითი მოსაზრების საფუძველი 
აუდიტის შედეგად გამოვლინდა, რომ 2014 წლის 31 დეკემბრის მდგომარეობით 

ორგანიზაციას არასწორად და არასრულად აქვს წარდგენილი ფინანსური ანგარიშგების 

შემადგენელი ფორმა N1, ფორმა N2, ფორმა N3 და ფორმა N5, კერძოდ: 

შენობა-ნაგებობები 

წარმომადგენლობა ფაქტობრივად განთავსებულია და ფუნქციონირებს ქ. თბილისში ორ 

საოფისე ფართზე, კერძოდ: 

1. კ. ხეთაგუროვის N2 მისამართზე დაკავებული აქვს 160 მ2; 

2. აღმაშენებლის გამზ. 89/24 მისამართზე  დაკავებული აქვს 527.67 (285) მ2. 

ზემოაღნიშნული ფართები წარმომადგენლობის ბალანსზე თანხობრივად არ არის 

აღრიცხული. გარემოებების შესწავლით გაირკვა შემდეგი: 

 კ. ხეთაგუროვის N2–ში არსებულ ფართზე წარმომადგენლობის განთავსების (ქონების 

გადმოცემის) თაობაზე შესაბამისი ადმინისტრაციული აქტი არ არსებობს1; 

 წარმომადგენლობის სარგებლობაში არსებული უძრავი ქონება - დავით აღმაშენებლის 

გამზირი N89/24-ში მდებარე შენობა-ნაგებობის მე-13 სართულზე არსებული 527.67 კვ.მ 

ფართი, თანხობრივად აღრიცხული არ არის წარმომადგენლობის საბუღალტრო 

რეგისტრებში (ბალანსში)2, რის შედეგად არსებითი ცდომილებით, შემცირებულია 

რეალურად არსებული არაფინანსური აქტივების ღირებულება; 

 წარმომადგენლობისთვის სარგებლობის უფლებით გადმოცემულ შენობა-ნაგებობის      

(ქ. თბილისი, დავით აღმაშენებლის გამზირი N89/24, საერთო ფართი 527.67 კვ.მ) მე-13 

სართულზე მდებარე გარკვეულ ფართზე (სულ 171 კვ. მ) , ყოველგვარი სამართლებრივი 

(კანონიერი) საფუძვლის გარეშე, განთავსებულია   და ფუნქციონირებს 

წარმომადგენლობასთან ერთად სხვადასხვა  იურიდიული პირები3; 

ძირითადი საშუალებებისა და სხვა მატერიალური ფასეულობების ინვენტარიზაციის 

შედეგად გამოვლინდა 46 ერთეული გრძელვადიანი მცირეფასიანი აქტივის (მათ შორის: 

                                                           
1სახელმწიფო ქონების შესახებ კანონის 35-ე მუხლის 1-ლი და მე-6 პუნქტის  მოთხოვნები. 
2
საქართველოს პრეზიდენტის 6.02.1998 წლის №70 ბრძანებულებით დამტკიცებული „საქართველოში ბუღალტრული აღრიცხვისა და 

ანგარიშგების შესახებ“ დებულების 29-ე მუხლის და საქართველოს ფინანსთა მინისტრის 28.12.2007 წლის  №1321 ბრძანებით 

დამტკიცებული  „ბიუჯეტების დაფინანსებაზე მყოფი ორგანიზაციების ბუღალტრული აღრიცხვის შესახებ“ ინსტრუქციის მე-17 მუხლის 

მე-2 პუნქტის და 23-ე მუხლის პირველი და მე-7 პუნქტების მოთხოვნები; 
3„სახელმწიფო ქონების შესახებ“ საქართველოს კანონის 33-ე მუხლის მე-4 პუნქტი და 35-ე მუხლის მე-3 და მე-4 პუნქტები. 

მაგიდა-10 ერთეული, წიგნის თარო - 2 ერთეული, სკამი-12 ერთეული, სავარძელი- 17 

ერთეული, კარადა - 1 ერთეული, რკინის კარადა - 1 ერთეული, კარადა სტელაჟი - 2 

ერთეული, კარტოთეკის ყუთი - 1 ერთეული,) ზედმეტობა. ვინაიდან მოცემული აქტივების 

ფასები უცნობი იყო,  ისინი შეტანილ იქნა საივენტარო აღწერაში ღირებულებების გარეშე 

და შესაბამისად ბალანსში თანხობრივად არ აღრიცხულა. 

საგულისხმოა, რომ ნაკლოვანებები, რომლებიც გახდა პირობითი დასკვნის საფუძველი, 

გამოვლენილი და წარდგენილი იყო წარმომადგენლობისათვის წინა აუდიტის დროსაც, 

თუმცა მათ აღმოსაფხრელად   საკმარისი ღინისძიებები არ გატარებულა, შედეგად 2014 

წლის ფინანსური ანგარიშგება  წარმოდგენილია არსებითი ცდომილებით. 

პირობითი მოსაზრება 

ჩვენი აზრით, აღმოსავლეთ საქართველოში აფხაზეთის ავტონომიური რესპუბლიკის 

მთავრობის წარმომადგენლობის 2014 წლის  ფინანსური ანგარიშგება, გარდა წინა პარაგრაფში 

აღნიშნული საკითხებისა,  მთლიანად მომზადებულია მოქმედი კანონმდებლობის დაცვით 

და ყველა მნიშვნელოვანი ასპექტის გათვალისწინებით უტყუარად და სამართლიანად 

ასახავს წარმომადგენლობის ფინანსურ მდგომარეობას 2014 წლის 31 დეკემბრისათვის. 

სხვა მნიშვნელოვანი საკითხები 

პირობითი მოსაზრების საფუძვლების პარაგრაფში წარმოდგენილი  გარემოებების გარდა, 

გვსურს ყურადღება გავამახვილოთ შემდეგზე: 

არამიზნობრივი ხარჯი 

ტრანსპორტის დაქირავების (გადაზიდვა-გადაყვანის) (2.2.8.4) მუხლით გაწეულმა ხარჯმა 

შეადგინა 4 855.00 ლარი. აღნიშნული თანხა გათვლილი იყო წარმომადგენლობის 

საჭიროებებისათვის (წვევამდელთა ტრანსპორტირება, სამსახურეობრივი მიზნებისათვის 

წარმომადგენლობის თანამშრომელთა გადაადგილება). 

ფაქტობრივი გარემოებების შესწავლით და წარმომადგენლობიდან მიღებული 

ინფორმაციით, აფხაზეთის ავტონომიური რესპუბლიკის ჯანმრთელობისა და სოციალური 

დაცვის სამინისტრომ 21.10.2014 წლის N815 წერილით თხოვნით მიმართა აღმოსავლეთ 

საქართველოში აფხაზეთის ა/რ მთავრობის წარმომადგენლობას „აფხაზეთის იძულებით 

გადაადგილებულ პირთა გასვლითი პროფილაქტიკური სამედიცინო გასინჯვების 

პროგრამის (პროგრამული კოდი  05 05) ფარგლებში“, მონაწილეობა  მიეღო  ექიმთა 

ბრიგადის ტრანსპორტით უზრუნველყოფაში. 

ტრანსპორტირების დაფინანსება განხორციელდა წარმომადგენლობის ბიუჯეტით 

გათვალისწინებული ასიგნებების მუხლიდან  ტრანსპორტის დაქირავების (გადაყვანა- 

გადაზიდვა) ხარჯი-200 ლარი და აფხაზეთის ა/რ ფინანსთა და ეკონომიკის სამინისტროს 

22.10.2014 წლის N196/01-29 წერილის საფუძველზე წარმომადგენლობის  ბიუჯეტში 

განხორციელებული ცვლილებით წარმოქმნილი თანხებით. (ცვლილების შედეგად 

ხელფასის ეკონომიის ხარჯზე 2 400 ლარით გაიზარდა ტრანსპორტის დაქირავების 

(გადაყვანა-გადაზიდვის) მუხლი). ამრიგად, ფაქტობრივად ადგილი ჰქონდა 

წარმომადგენლობის ბიუჯეტით გათვალისწინებული თანხებიდან (ასიგნებებიდან) 

აფხაზეთის ავტონომიური რესპუბლიკის ჯანმრთელობისა და სოციალური დაცვის 

სამინისტროს „აფხაზეთის იძულებით გადაადგილებულ პირთა გასვლითი 

პროფილაქტიკური სამედიცინო გასინჯვების პროგრამის (პროგრამული კოდი  05 05) 

ფარგლებში“ ექიმთა ბრიგადის ტრანსპორტირების ხარჯების (2 600 ლარის) დაფარვას4. 

  ამ მიზნით გაფორმდა სამი ხელშეკრულება: 

1. ხელშეკრულება #71 30,10,2014წ  ფ/პ ქართლოს რობიტაშვილი  900(ცხრაასი) ლარი; 

2. ხელშეკრულება #80 04.12.2014წ ი.მ კახაბერ ღვალაძე 700( შვიდასი ) ლარი; 

3.ხელშეკრულება #84 17.12.2014წ ი.მ კახაბერ ღვალაძე 1000(ათასი ) ლარი. 

 სულ ჯამში 2600 ლარი. 

ხელშეკრულებებით გათვალისწინებულ მომსახურეობაზე, გაფორმებულია შესაბამისი 

მიღება- ჩაბარების აქტები.  

შტატგარეშე მომუშავეთა ანაზღაურება 

წარმომადგენლობაში ხელშეკრულებების საფუძველზე 2014 წლის მთელი ან გარკვეული 

პერიოდის განმავლობაში დასაქმებული იყო შტატგარეშე 7 მომუშავე და მათზე 

ანაზღაურებულია სულ 30,000.00 ლარი. 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად; ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 4 პირი აყვანილი იყო მთელი წლის 

პერიოდში მუდმივ ამოცანათა შესასრულებლად. გარდა აღნიშნულისა, შტატგარეშე 

მოსამსახურეების მიერ განხორციელებულ სამუშაოებთან დაკავშირებით არავითარი 

კორესპონდეცია (კონკრეტული დავალება, სამუშაო აღწერა,  მოხსენებითი და/ან 

სამსახურეობრივი ბარათი დავალებების შესრულებაზე) არ არსებობს. არცერთი შტატგარეშე 

მოსამსახურე არ ფიქსირდება „სამუშაო დროის აღრიცხვის ჟურნალში“.  

ჯამში ზემოაღნიშნულ შტატგარეშე მოსამსახურეებზე ანაზღაურებულია სულ 17,892.00 

ლარი5. 

საყურადღებოა, რომ გეგმით გათვალისწინებული 5 შტატგარეშე მოსამსახურის ნაცვლად 

2014 წლის დეკემბრის თვეში ფაქტობრივად მუშაობდა 6 პირი. 

 

აუდიტის ჯგუფი:     ბონდო გასვიანი 

03 თებერვალი 2015 წელი 

                                                           
4 ,,საქართველოს საბიუჯეტო კოდექსის“ 92-ე მუხლის პირველი პუნქტი; 
5„საჯარო სამსახურის შესახებ საქართველოს კანონის მე-8 მუხლის მოთხოვნები. 

